REZIME RADA

Magistarski rad pod naslovom „Krizni menadžment u funkciji osiguranja poslovnog kontinuiteta preduzeća“ kandidata Omerčević Seada, dipl.oec. urađen je na 191 stranici A4 formata, od čega se 164 stranice odnose na osnovni tekst, 3 stranice na popis slika, tabela i grafikona,  9 stranica na literaturu i 13 stranica na aketni upitnik. U toku istraživanja korišteno je 140 knjiga, 62 članaka i studija, te 29 izvora sa interneta. Od ukupno korištenih 231  bibliografskih jedinica, većina njih je sa anglo-saksonskog govornog područja i napisane su od strane vodećih autora iz oblasti koja je predmet istraživanja. Strukturu magistarskog rada pored uvoda, zaključka, popisa literature i priloga, čini pet dijelova, u kojima je sadržano 54 tabele, 35 slika i 62 grafikona.

Predmet istraživanja u magistarskom radu se odnosi na sagledavanje različitih dimenzija kriznog menadžmenta, te se na bazi empirijskog istraživanja pokušalo ispitati i utvrditi njegov utjecaj na osiguranje poslovnog kontinuiteta u malim i srednjim preduzećima iz industrije namještaja u Bosni i Hercegovini. Naglasak je stavljen na preventivno upravljanje poslovnom krizom te na identifikaciji i rangiranju ključnih simptoma i uzroka krize.  Istraživanje kriznog menadžmenta obuhvatalo je teorijski aspekt i empirijsko istraživanje o korištenju instrumenata i informacija preventivnog upravljanja poslovnom krizom, te su istraženi najčešći uzroci kriza, njihovi simptomi i tipovi.

U radu su prezentirani rezultati provedenog istraživanja o „upravljanju kriznim situacijama“  malih i srednjih preduzeća iz industrije namještaja Bosne i Hercegovine. Kroz istraživanje je utvrđena stvarna pripremljenost posmatranih preduzeća za dolazak poslovne krize, odnosno utvrđen je stepen izloženosti rizika od kriznih situacija. Također se došlo do saznanja i koji su dominantni faktori koji uzrokuju krizne situacije, te koje instrumente posmatrana preduzeća koriste kako bi izašli iz kriznih situacija. Poseban dio istraživanja posvećen je kontrolingu kao jednoj relativno mladoj oblasti u području ekonomije, te je istražen nivo svjesnosti menadžera o potrebama za kontrolingom. U okviru tog dijela rada govoreno je i o samoj interakciji kontrolinga i menadžmenta poslovnog kontinuiteta, te o samoj ulozi kontrolinga za vrijeme cjelokupnog poslovanja, odnosno potrebi za kontrolingom kako bi preduzeća bila u stanju obezbijediti poslovni kontinuitet.

Naučnim istraživanjem dokazana je osnovna istraživačka hipoteza koja glasi: Mala i srednja preduzeća iz industrije namještaja u Bosni i Hercegovini nisu dovoljno pripremljena za pojavu poslovne krize što predstavlja prijetnju osiguranju poslovnog kontinuiteta.

